
香山居士寫真詩序

作者：白居易　唐

本作品收錄於《全唐文/卷0675》

元和五年，予為左拾遺翰林學士，奉詔寫真於集賢殿御書院，時年三十七。會昌二年，

罷太子少傅，為白衣居士，又寫真於香山寺經藏（一作藏經）堂，時年七十一。前後相

望，殆將三紀，觀今照昔，慨然自嘆者久之。形容非一，世事幾變，自（一作因）題六

字，以寫其（一作所）懷。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

